
Gwarchod Defnyddwyr

Nid yw’r berthynas rhwng defnyddwyr a chynhyrchwyr yn berthynas cyfartal. Busnesau
mawr sydd a’r fantais bron bob tro mewn sefyllfaocedd prynu a defnyddio. Mae busnesau’n
deall sut i ddylanwadu ar ymddygiad cwsmeriaid ac maen nhw’n ceisio rheoli prisiau

a chystadleuaeth yn y farchnad. Maen nhw mewn sefyllfa i allu cynhyrchu nwyddau a
gwasanaethau nad ydyn nhw, efallai, yn bodloni disgwyliadau’r defnyddiwr yn llawn.

Heb fframwaith cyfreithiol cryf, mae deddfwyr (y rheini sy’n gwneud cyfreithiau) a grwpiau
gwarchod defnyddwyr yn dadlau y bydd busnesau’n gweithredu mewn ffordd a fydd yn
sicrhau’r elw mwyaf posibl iddyn nhw, heb roi llawer o ystyriaeth i’r effaith y bydd hyn yn ei
chael ar gwsmeriaid. Efallai fod hyn yn ymddangos yn eithafol — wedi’r cyfan, mae llawer o
fusnesau’n canolbwyntio ar werth y brand, boddhad y cwsmer, ansawdd y gwasanaeth ac
ansawdd y cynhyrchion. Ond ni fyddai pob busnes yn cadw at yr egwyddorion marchnata
pwysicaf yn wirfoddol. Mae angen cyfreithiau i warchod defnyddwyr a chyfyngu ar
ormodedd (excess) o ganlyniad i ymddygiad cyfalafol.

Mae dau grwp ar wahan o reoliadau sy’n helpu gwarchod defnyddwyr:

* Yn gyntaf, deddfwriaeth i warchod cwsmeriaid sy’n sefydlu contractau gydag adwerthwyr
neu gynhyrchwyr. Caiff contract ei wneud pan gaiff nwyddau neu wasanaethau eu prynu.

* Yn ail, deddfwriaeth o ran polisi cystadleuaeth. Mae hwn yn bolisi eang sydd wedi’i
gynllunio i reoli’r ffordd mae marchnadoedd yn gweithredu.

Fel y dywedir uchod, pan fydd defnyddwyr yn prynu nwyddau neu wasanaethau, caiff
contractau eu ffurfio rhwng y defnyddiwr ac adwerthwr a chynhyrchydd y nwyddau neu’r
gwasanaethau hynny. Pasiwyd cyfres o gyfreithiau er mwyn egluro natur y contractau hyn a
sefydlu gofynion cynhyrchwyr ac adwerthwyr. Isod, ceir ambell enghraifft o ddeddfwriaeth

o’r fath:

Mae Deddf Gwerthu a Chyflenwi Nwyddau
1994 yn nodi bod yn rhaid i nwyddau fod o
ansawdd masnachadwy, yn addas ar gyfer
eu pwrpas, yn para am gyfnod rhesymol

o amser, a bod y disgrifiad ohonyn nhw’n
deg. Mae hyn yn golygu bod yn rhaid

i'r nwyddau allu gwneud beth roedden
nhw wedi’u cynllunio i'w wneud a beth
fyddai’r prynwyr yn disgwyl yn rhesymol
iddyn nhw allu ei wneud. Er enghraifft, os
byddwch chi’n prynu car newydd, mae’n
rhaid iddo allu cludo’r gyrrwr a’r teithwyr
eraill yn ddibynadwy. Os byddwch chi’n
prynu cyfrifiadur sy’n cael ei ddisgrifio fel
cyfrifiadur gemau o’r radd flaenaf, ac yn
edrych ar y mamfwrdd, gan weld sglodyn
200MHz a dim cerdyn graffig, nid yw’r
nwyddau wedi cael eu disgrifio’n deg.

Mae Deddfau Disgrifiadau Masnach
1968 ac 1972 wedi’u cynllunio i atal pobl
rhag rhoi disgrifiadau celwyddog neu
gamarweiniol o nwyddau o ran cynnwys,
maint, pwysau a phris, a gwneud hyn yn
drosedd. O ganlyniad i’r ddeddfwriaeth
hon, mae’n rhaid i wneuthurwyr ac
adwerthwyr gymryd llawer o ofal wrth
gyflwyno gwybodaeth ar becynnau eu
nwyddau, neu mewn hysbysebion ac
unrhyw fath arall o ddeunydd hyrwyddo.

Mae Deddf Credyd Defnyddwyr 1974

yn rheoli’r ffordd y gall nwyddau gael eu
prynu a’u gwerthu ar gredyd. Sefydlwyd
defnyddio’r gyfradd ganrannol flynyddol
(APR: Annual Percentage Rate) o dany
ddeddf hon. APR yw’r gyfradd ganrannol
flynyddol o log — rhaid nodi’r gyfradd

yn glir wrth gynnig credyd. Mae APR yn
caniatau i gwsmeriaid gymharu cyfraddau
llog cystadleuol yn hawdd a beirniadu’r
gwir gost o fenthyca. Roedd y ddeddf hon
yn sefydlu’r defnydd o gyfnod ‘ailfeddwl’
(cooling-off period) hefyd, lle mae
defnyddwyr, mewn llawer o achosion,

yn cael 14 diwrnod i newid eu meddwl
ynghylch cytundeb credyd.

Mae rheoliadau gwerthu o bell yn helpu
i warchod defnyddwyr sy’n prynu dros y
ffon neu ar-lein. Os yw busnesau’n torri’r
rheoliadau hyn, nid yw defnyddwyr yn
rhwym wrth y contract prynu. Mae’r
rheoliadau hyn yn rhoi cyfnod canslo

o 14 diwrnod i ddefnyddwyr: y cyfnod
‘ailfeddw!’ lle gall defnyddwyr newid eu
meddwl a chanslo’r contract, a chael ad-
daliad llawn, ni waeth a yw’r cynnyrch
yn ddiffygiol ai peidio. Yn ogystal, nid

yw defnyddwyr yn rhwym wrth gostau
nad ydyn nhw wedi cytuno iddyn nhw’n
uniongyrchol — fel costau talu a cherdyn
neu gostau danfon cudd.

Fodd bynnag, mae adwerthwyr a defnyddwyr yn dal i ddod o hyd i faterion i ddadlau
drostyn nhw. Os oes gan gwsmer gwyn nad yw’r busnes dan sylw wedi delio a hi’n foddhaol,
efallai mai’r cam nesaf wrth sicrhau iawn yw Gwasanaeth yr Ombwdsmon. Gellir defnyddio
Gwasanaeth yr Ombwdsmon i gwyno os oes gan ddefnyddwyr broblem yn ymwneud 4
phrisio, ansawdd y gwasanaeth, ansawdd y nwyddau neu gamdriniaeth. Mewn nifer o
ddiwydiannau, gan gynnwys y gwasanaethau ariannol, cyfathrebiadau (e.e. ffonau a’r
rhyngrwyd), egni (e.e. nwy a thrydan), ac eiddo (e.e. gwerthwyr eiddo a syrfewyr), mae
canfyddiadau’r ombwdsmon yn derfynol, ac mae’n rhaid i’'r busnes dan sylw gydymffurfio
a’r dyfarniad.

Mae deddfwriaeth gwarchod defnyddwyr yn cael ei gweithredu’n llawn gan y llysoedd. Yn
ogystal a hynny, mae cyfundrefnau amrywiol ar gael i gynorthwyo defnyddwyr ymhellach

a helpu i sicrhau y cedwir at y gyfraith. Yn genedlaethol, mae’r Awdurdod Cystadleuaeth

a Marchnadoedd (CMA: Competition and Markets Authority) yn gweithio i annog sefydlu
codau ymarfer gwirfoddol mewn diwydiannau. Er enghraifft, mae ABTA (Association of
British Travel Agents) ac ATOL (Air Travel Organisers’ Licensing) yn gwarchod ac yn ad-dalu
pobl sy’n prynu gwyliau os yw eu cwmniau teithio yn rhoi’r gorau i fasnachu (os yw’r cwmni
yn aelod).

Bydd y CMA hefyd yn cynghori’r llywodraeth pan fydd yn credu bod angen deddfwriaeth
newydd. Yn lleol, mae Adrannau Safonau Masnach ac Adrannau lechyd Amgylcheddol
yn gweithio i helpu sicrhau bod pobl yn ufuddhau i’'r ddeddfwriaeth. Er enghraifft, mae
swyddogion Safonau Masnach yn aml yn mynd o amgylch marchnadoedd teithiol ac
arwerthiannau cist car yn edrych am nwyddau ffug sy’n cael eu gwerthu.

Mae polisi cystadleuaeth yn seiliedig ar reoli pwer busnesau mawr. Os yw busnesau
mewn monopoli, neu’n agos i fonopoli, ac yn gallu dal safle cryf yn y farchnad, maen
nhw’n debygol o fod yn rheoli’r pris neu faint sy’n cael ei gynhyrchu yn y farchnad. Felly,
bydd llywodraethau (y DU a’r UE) yn rhoi cyfreithiau a rheoleiddwyr ar waith i gyfyngu ar
gamdriniaeth bosibl pwer y farchnad, gan warchod defnyddwyr.

Ym mis Ebrill 2014, disodlwyd y Comisiwn Cystadlu a’r rhan fwyaf o rolau’r Swyddfa
Masnachu Teg gan yr Awdurdod Cystadleuaeth a Marchnadoedd (CMA).

Un o rolau’r CMA (gweler y blwch testun) yw archwilio sefyllfaoedd lle mae cwmniau’n
gweithio gyda’i gilydd, gan ffurfio cartel anghyfreithlon i gyfyngu ar y gystadleuaeth mewn
diwydiant. Os oes dewis ganddyn nhw, ni fydd busnesau’n cystadlu ar bris, ac mae’n bosibl y
byddan nhw’n ystyried eu bod nhw’n gallu cyfyngu ar gystadleuaeth pris trwy greu safle cryf
yny farchnad trwy weithio gyda busnesau mawr eraill. Oherwydd y posibilrwydd o gartelau
a chydgynllwynio rhwng busnesau, mae deddfwriaeth yn caniatau ar gyfer rhoi dirwy o hyd
at 10% y trosiant am bob blwyddyn o weithgaredd anghyfreithlon i’r sawl sy’n euog.

Ar wahan i ystyriaethau cyfreithiol, mae angen i fusnesau ystyried moeseg eu perthynas a
chwsmeriaid hefyd. Gall busnesau a’u swyddogion marchnata proffesiynol ddylanwadu ar
ddefnyddwyr. Gwaharddwyd hysbysebu isdrothwyol (subliminal advertising) yn yr 1970au
(rhoi delweddau cudd neu gipolwg ohonyn nhw mewn ffilmiau neu raglenni teledu yny
gobaith y bydd gwylwyr yn eu prosesu yn eu hisymwybod). Fodd bynnag, nid yw hynny’n
atal pobl ddiegwyddor rhag cymryd mantais o ymateb naturiol pobl gyffredin. Mae ‘lleoli
cynnyrch’ (product placement) yn digwydd pan fydd cwmni yn talu i sianel deledu neu
wneuthurwr rhaglenni i gynnwys ei gynhyrchion neu ei frandiau mewn rhaglen. Mae’n
bosibl gwneud hyn, ond mae’n rhaid dilyn rheolau Ofcom (y rheoleiddiwr darlledu). Er
enghraifft, nid yw’n bosibl lleoli cynnyrch ar raglenni teledu plant ac nid yw’n bosibl lleoli
cynhyrchion fel sigarennau ac alcohol.

Yn y gorffennol, roedd yn arferol i bob uwchfarchnad roi melysion a siocled wrth y desgiau
talu: byddai plant yn defnyddio ‘pwer poeni’ er mwyn i’w rhieni brynu melysion wrth giwio.
Dim ond o ganlyniad i bwysau gan gwsmeriaid y mae’r arddangosfeydd hyn wedi newid, ac
maen nhw bellach yn dangos eitemau sy’n llai tebygol o gael eu prynu’n fyrbwyll — eitemau
fel batris, careiau a melysion mint i roi arogl da ar eich anadl.

Nid yw’r newid moesegol hwn gan uwchfarchnadoedd i’'w weld ym mhob marchnad
defnyddwyr — mae’n arferol i fusnesau dargedu brandiau drud at blant a phobl ifanc yn eu
harddegau. A yw’n foesegol i fusnesau argyhoeddi plant mai’r unig bar o esgidiau ymarfer
sy’n werth ei gael yw par sy’n costio £70? Wrth i’r gyfradd o bobl sy’n ysmygu sigaréts leihau
mewn gwledydd datblygedig, a yw’n iawn i’r busnesau tybaco mawr ostwng eu prisiau i
ennill cwsmeriaid mewn gwledydd sy’n datblygu?

Mae marchnata moesegol bob amser yn broblem i’r busnesau hynny sy’n cynhyrchu ac

yn marchnata nwyddau traul. Gall fod yn anodd i fusnesau geisio gwerthu’r nifer mwyaf
posibl o gynhyrchion, a marchnata eu cynhyrchion ar yr un pryd mewn ffordd nad yw’n
annog cwsmeriaid i orddefnyddio na phrynu’n ormodol. Mae rhai busnesau wedi gorfod
ceisio ailddyfeisio eu hunain am fod eu hymgyrchoedd marchnata’n cael eu hystyried yn
anfoesegol. Roedd ‘supersize’ McDonalds yn ymgyrch farchnata Iwyddiannus ar un adeg,
ond rhoddwyd y gorau i’r ymgyrch wrth i bobl bryderu fwyfwy am broblemau pwysau.
Bellach, mae rhan fawr o weithgareddau hysbysebu a datblygu cynhyrchion McDonalds yn
canolbwyntio ar brydau bwyd mwy iach.

Gweithgareddau

Erthygl newyddion y BBC am y ddirwy fwyaf
am osod prisiau:
http://news.bbc.co.uk/1/hi/busi-
ness/2779777.stm

Themau trafod

Rheolau Ofcom ar leoli cynnyrch:

http://consumers.ofcom.org.uk/tv-radio/
television/product-placement-on-tv/

Pa gyfundrefn sydd bellach yn gyfrifol am
rolau’r Swyddfa Masnachu Teg?

Esboniwch y ffactorau diwydiant a wnaeth
alluogi gosod prisiau.

A ddylai moeseg fod yn rhan o ddull
marchnata busnes?

Trafodwch y gosodiad canlynol: ‘Gyda
chynifer o ddewisiadau ar gael, mae
defnyddwyr yn gallu edrych ar 6l eu hunain.’
Darllenwch y rheolau ar leoli cynnyrch.
Ydych chi’n meddwl ei bod er budd
defnyddwyr y DU bod Ofcom yn rheoli
defnyddio lleoli cynnyrch ar y teledu?

